
ALTERNATIV DEMOKRATESCH
REFORMPARTEI
Groupe parlementaire

Har Fernand Etgen
President vun der Chamber
19, um Krautmaart
L-1728 Létzebuerg

Létzebuerg, den 12. Maerz 2020

Har President,

Sou wéi d’Chambersreglement et virgesait, bieden ech lech, dés dréngend parlamentaresch
Fro (Art. 84 vum Chambersreglement) un d’'Hare Premier-, Sport- an Aarbechtsminister an un
d’Madamm Gesondheetsminister weiderzeleeden.

Nodeems et hei hei am Land roueg ém de Corona-Virus war, heefe sech elo d’Fall vun
der Krankheet séier. D'Reaktiounen an d’'Moossnamen dorop sinn awer ganz
énnerschiddlech: Esou ass den Zuchverkéier net ageschrankt obwuel do an enger
Ramm eng 500 Leit an engem zouenen, ganz enke Raum beieneestinn. Dogéint huet
d’Létzebuerger Futtballfederatioun elo all Matcher ofgesot ... a fréscher Loft an och am
Sall. Den éffentlechen Transport leeft awer virun, och wann do Moossname geholl ginn.
An deem Kontext wéll ech den Haren an der Madamm Minister dés Froe stellen:

1. Gétt et eng eenheetlech Linn, wat Groussveranstaltungen a Plazen, wou vill
Ménschen zesummekommen, ugeet, fir d’'Risiko vun enger Verbreedung vum
Virus ze miniméieren?

2. Gétt et eng Strategie, wat de franséische Grand Est ugeet, deen als Risikogebitt
agestuuft ass a vu wou vill an dacks déi vollsten Zich kommen?

3. Assde Schrack vun der FLF mat dem Ministére de Tutelle ofgeschwat — eventuell
no Récksprooch mat deene Ministéren, déi direkt concernéiert sinn?

4. Ass deemno d'Risikoaschéatzung vun der FLF korrekt an huet d’CFL onrecht, wa
si weider Zich fuere léisst?

5. Ass d'Regierung net och der Meenung, datt, esou disparat Reaktiounen némme
kénnen zur Veronsécherung vun de Leit baidroen?

6. War et net besser, Risikogruppe praventiv ze isoléieren, wann et sech erwisen
huet, datt Létzebuerg sech Aschrankungen am éffentlechen Transport einfach
net ka leeschten?

7. Em wéi vill geet en Ustiechungsrisiko fir e Buschoffer erof, wann hien am
nammilechte Raum wéi d’Passagéier just duerch eng frai Zon vun zwee Meter
getrennt ass?



8. Ass et an darer Situatioun vertrietbar, fir d'ndchst Woch eng Chamberssétzung
badizebehalen, an dar am zouene Sall de Risiko, sech géigesaiteg unzestiechen,
sécher méi grouss ass, wéi an der fréscher Loft op engem Fussballsterrain?

9. Ass beduecht ginn, a wéi eng finanziell Noutsituatioun d'Verainer duerch d’'Ofso
vun de Matcher geroden?

10. Wie kénnt fir de Schued vun de Veréiner op a gréift hinnen énnert d’Aerm, wa si an
déser Situatioun keng Spiller kénne bezuelen, déi vun der FLF verbuede kritt hunn,
ze spillen?

Mat déiwem Respekt,

{ Roy Reding

